
Eirikur Lindenskov

Hallið hjá tí almenna var 367 
milliónir krónur í 2013. Tað 
eru 85 milliónir meira enn í 
2012.

Tað er landið, ið eigur 
størsta partin av úrslitinum.

Í 2013 hevði landið eitt 
hall á 341 milliónir, og er tað 
60 meira enn í 2012, tá hallið 
var 281 milliónir.

Sambært Hagstovuni 
hev ur landið havt hall sein-

astu seks árini, størst í 2009 
við 506 milliónum og minst í 
2011, tá tað var 203 milliónir.

Seinastu tvey árini er 
hallið hjá landinum vaks-
ið og er nú 341 millión ir, og 
sambært bú skap ar frá greið-
ing hjá Fíggjarmálaráðnum 
verð ur roknað við, at lands-
kassa hallið fer at vera um 
300 milliónir krónur í ár.

Hesin vøkstur í hallinum 
hjá landskassanum er sam-
stundis sum sitandi lands-

stýrið fær millum 250 og 275 
milliónir krónur inn um árið 
í forskatting av pensjónum 
og stórar upphæddir í til-
feingis gjøldum.

Eftir ætlan lands stýrisins 
skal hallið hjá lands kass a-
num vera burtur í 2016. Tá 
hev ur løgtingsval verið og 
nýtt landsstýrið skipað.

Kommunurnar hava 
seinastu árini havt smá 
yvir skot millum 30 og 40 
millión ir, men í 2013 høvdu 

komm un urnar eitt lítið hall 
á 45 milliónir. Hetta broyt ir 
úrslitið við 78 millión um, og 
í so máta eru tað kom mun-
ur nar, sum eiga størsta lut í 
broyt ing ini.

Hjá sosialu grunn-
un um – tað eru AMEG/
Samhaldsfasti, ALS, Heilsu-
trygd, Barsils grunn urin og 
líkn andi vendi gongdin í 
2013. Frá 2010 til 2012 høvdu 
grunnarnir undir einum hall. 
Or søkin var høga arbeiðs-
loys ið, men nú tað er minkað 
aft ur, kundu grunnarnir 
vísa á eitt yvirskot upp á 19 
millión ir í 2013.

2013 var sætta árið á rað, 
at tað almenna hevði hall. 
Størst var hallið í 2009, tá tað 
var 569 miljónir, ið svar ar til 

4,8 prosent av brutto tjóðar-
úr tøkuni. Bæði í 2011 og 2012 
var hallið um 280 milliónir, 
ið er 2,1 prosent av brutto-
tjóðar úr tøkuni.

Í 2013 vaks hallið við 85 
milliónum, og  hetta sæst 
aftur í, at hallið hjá tí al-
menna nú er 2,6 prosent av 
brutto tjóðar úrtøkuni.

Seinastu árini hevur 

gongd in bæði í inntøkum og 
út reiðsl um víst lítan vøkstur, 
og 2013 er einki undantak í so 
máta. Inntøkurnar vuksu 1,5 
prosent, meðan út reiðsl ur-
nar vuksu 2,5 prosent. Saml-
aðu inntøkurnar í 2013 vóru 
7,4 milliardir, meðan út reiðsl-
ur nar vóru 7,7 milliardir.

Landið hevði góða eina 
millión í halli um dagin
Hvønn dag í fjør hevði búskapurin hjá 
almennu Føroyum eitt hall upp á eina góða 
millión. Tað vísa tøl frá Hagstovuni

– Vit hava fyrihildið okkum 
til, at hallið verður burtur 
í 2016. Vit hava fylgt við 
tølunum, um tey ganga 
niður eftir. Men hendan 
upp gerð in frá Hagstovuni 

vísir, at tey ganga skeiva 
veg in og at hallið vekstur.

Tað segði Sverri Han sen, 
formaður í Bú skapar ráð-
num við kringvarpið í sam-
bandi við uppgerðina frá 
Hag stovuni um gongdina í 
al menna hallinum.

Sverri Hansen vísir í 

sam røðuni við Kringvarpið 
á, at í fíggjarlógini fyri 2015 
er lagt upp til eitt hall upp á 
140 milliónir krónur, meðan 
hall ið skal vera burtur í 
2016.

2015 er valár, og tá plaga 
politikar ar ikki júst at tálma 
útreiðslu m hjá tí almenna.

– Vit kunnu bara bíða til 
vit síggja tølini, sum Fíggj-
ar málaráðið kemur við, og 
hvørji tey konkretu átøk ini 
verða, sum skulu føra til, at 
javnvág verður á fíggj ar lóg-
ini í 2016, segði Sverri Han-
sen við Kring varp ið.

Sverri Hansen sigur, at 

nýggjastu tølini frá Fíggj ar-
málaráðnum vísa, at hallið 
í ár verður 308 milliónir 
krón ur. Tá eru støðlaðar 
útreiðsl ur frá í fjør við upp 
á 118 milliónir krónur við í 
up p gerð ini. 

Formaðurin í Búskapar-
ráð num bíðar nú eftir fíggj-

ar lógar við ger ð ini fyri 2015, 
tí tá væntar hann at frætta 
nærri um, hvussu lands-
stýrið ætlar at røkka máli-
num um javnvág á fíggj ar-
lógi ni f yri 1026.

Búskaparráðið bíðar í spenningi
Hóast vit nærkast 2016, tá hallið á fíggjarlógini skal vera burtur, so veksur hallið á fíggjarlógini

